
Shri Mohanakshetranatha Suprabhatam

శ్రీమోహనక్షేత్రనాథసుప్రభాతమ్  

భాస్వానుదేతి ధనసన్తమసప్రరోహాః
నష్టా భవన్తి వికచాని సరోరుహాణి ।

ఘోషైర్దిశో   ముఖరయన్త్యఖిలా విహఙ్గాః
పద్మేశ మోహనపతే తవ సుప్రభాతమ్  ॥ ౧॥

అమ్భోరుహప్రభవశఙ్కరవాసవాద్యా -
స్త్రైవిక్రమాదిచరితం   విబుధాః సమస్తాః ।

త్వత్పాదసేవనసముత్సుకితాః స్తువన్త -
స్తిష్ఠన్తి   మోహనపతే తవ సుప్రభాతమ్  ॥౨॥

ఆదాయ సప్త మునయః సముపాస్య సన్ధ్యా
మత్ర్యాదయః  సరసిజాని మనోహరాణి ।

పాదారవిన్దయుగమర్చయితుం  ప్రపన్నా -
స్తిష్ఠన్తి   మోహనపతే తవ సుప్రభాతమ్  ॥ ౩॥

ఈషత్ప్రఫుల్లకమలోదరనిర్గతానాం 
ఝఙ్కారగీతలసతాం సుమనోహరాణామ్ ।

వర్గాశ్చ  దివ్యమకరన్దవతామలీనాం
నిర్యాన్తి మోహనపతే తవ సుప్రభాతమ్  ॥ ౪॥

ఉత్ఫుల్లపఙ్కజసుచమ్పకనాలికేర
మాకన్దపూగసుమనోహరమల్లికానామ్   ।

మన్దానిలః  సుఖకరః సహ దివ్యగన్ధై -
రావాతి మోహనపతే తవ సుప్రభాతమ్  ॥ ౫॥

గోపాలముక్తమహిషాః పశుజాతయశ్చ
గావశ్చరన్తి పరితః ఖలు పక్షిణశ్చ ।

గాయన్తి కర్ణమధురం  భ్రమరాః  శుక్రాశ్చ
పద్మేశ మోహనపతే తవ సుప్రభాతమ్  ॥౬॥

వైకుణ్ఠవాసివిబుధాశ్చ   మహీసురాశ్చ
స్వర్గస్థదేవనివహాశ్చ   మహర్షయస్తే  ।

సమ్మర్దితాః  ఖలు భృశం తవ సేవనార్థం
తిష్ఠన్తి   మోహనపతే తవ సుప్రభాతమ్  ॥ ౭॥

గన్ధర్వయక్షగరుడామరకిన్నరాద్యాః
శ్రీనారదాదిమునయః  సవిశేషవాద్యాః ।

గాయన్తి కర్ణమధురం  తవ సేవనార్థం
పద్మేశ మోహనపతే తవ సుప్రభాతమ్  ॥౮॥

త్వద్దాసదాసశరణాగతదాసదాస -
తద్యాసదాసచరమావధిదాసదాసాః ।

త్వత్పాదపఙ్కజయుగం శరణఙ్గతాశ్చ
తిష్ఠన్తి   మోహనపతే తవ సుప్రభాతమ్  ॥౯॥

మోహనక్షేత్రనాథస్య  సుప్రభాతం  తు యః పఠేత్ ।
ప్రాతర్ది  నే స వై విద్వాన్ ప్రాప్నుయాత్  పరమం శుభమ్ ॥ ౧౦॥
మఙ్గల  కాలమేఘాయ కల్యాణగుణసిన్ధవే  ।
మోహనక్షేత్రనాథాయ  నిత్యశ్రీర్నిత్యమఙ్గలమ్   ॥ ౧౧॥
ఇతి శ్రీమోహనక్షేత్రనాథసుప్రభాతం    సమ్పూర్ణమ్  ॥

